
Devaih Kritam Shri Krishnachaitanya Stotram

దేవైః  కృతం శ్రీకృష్ణచైతన్యస్తోత్రమ్   

దేవా ఊచుః ।
కులిశధ్వజపద్మగదాఙ్కుశాభం చరణం తవ నాథ మహాభరణమ్ ।
రమణం మునిభిర్విధిశమ్భుయుతం ప్రణమామ  వయం భవభీతిహరమ్ ॥౨౭॥
దరచక్రగదామ్బుజమానధరః  సురశత్రుకఠోరశరీరహరః  ।
సచరాచరలోకభరశ్చపలః ఖలనాశకరస్సురకార్యకరః ॥౨౮॥
నమస్తే శచీనన్దనానన్దకారిన్మహాపాపసన్తాపదుర్లాపహారిన్    ।
సురారీన్నిహత్యాశు లోకాధిధారిన్స్వభక్త్యాఘజాతాఙ్గకోటిప్రహారిన్   ॥౨౯॥
త్వయాహం స్వరూపేణ సత్యం ప్రపాల్య  త్వయాయజ్ఞరూపేణ  వేదః ప్రరక్ష్యః  ।
స వై యజ్ఞరూపో  భవాఁల్లోకధారీ  శచీనన్దనః  శక్రశర్మప్రసక్తః    ॥ ౩౦॥
అనర్పితచరో చిరాత్కరుణయావతీర్ణః
కలౌ సమర్పయితుమున్నతోజ్వలరసాం స్వభక్తిశ్రియమ్  ।
హరేః పునరసున్దరద్యుతికదమ్బసన్దీపితః 
సదా స్ఫురతు నో హృదయకన్దరే  శచీనన్దనః  ॥ ౩౧॥
విసర్జతి  నరాన్భవాన్కరుణయా ప్రపాల్య  క్షితౌ
నివేదయితుముద్భవః పరాత్పరం స్వకీయం పదమ్ ।
కలౌ దితిజసమ్భవాధివ్యథాబ్ధిసురమగ్నగాన్
సముద్ధర  మహాప్రభో  కృష్ణచైతన్య   శచీసుత ॥ ౩౨॥
మాధుర్యైర్మధుభిస్సుగన్ధవదనః   స్వర్ణామ్బుజానాం  వనం
కారుణ్యామృతనిర్ఝరైరుపచితః   సత్ప్రేమహేమాచలః ।
భక్తామ్భోధరధారిణీ విజయినీ నిష్కమ్పసప్తావలీ
దేవో నః కులదైవతం  విజయతే చైతన్యకృష్ణో  హరిః ॥ ౩౩॥
దేవారాతిజనైరధర్మజనితైస్సపీడితేయం   మహీ
సఙ్కుచ్యాశు కలౌ కలేవరమిదం బీజాయ హా వర్తతే ।
త్వన్నామ్నైవ  సురారయో విదలితాః పాతాలగాః పీడితా

దేవైః  కృతం శ్రీకృష్ణచైతన్యస్తోత్రమ్   

మ్లేచ్ఛా  ధర్మపరాః సురేశనమనాస్తస్మై  నమో వ్యాపినే ॥ ౩౪॥
ఇతి భవిష్యపురాణే ప్రతిసర్గపర్వణి   చతుర్థఖణ్డే  దశమాధ్యాయాన్తర్గం

దేవైః  కృతం శ్రీకృష్ణచైతన్యస్తోత్రం     సమాప్తమ్ ।
భవిష్యపురాణ । ప్రతిసర్గపర్వ   । చతుర్థఖణ్డ  । అధ్యాయ ౧౦/౨౭-౩౪॥

